
Cyberbullying-a

Interneten hamaika zerbitzy daude bertsonen arteko sareak sortu eta harremanak
estutzeko. Horien artean: Facebook, Tuenti, Fotolog, Twiter, Ning, MySpace, Zugaz.com,
Elgg, laconi.ca, euskaltube.com, zabaldu.com eta beste hainbat. Komunikaziorako sare
bikainak dira, informazioaren joan-etorri zuzena ahalbidetzen dutenak, edozein artxibo,
dokumenty konpartitzen uzten dutenak, audioa, bideoa.... Baina arriskutsuak ere badira. Bideo,
argazki eta audio-grabazioak sarean guztion eskura jartzeak ezuste asko eragiten ditu, eta

ondorioak gero eta larriagoak dira.

Nerabe askok inolako pribatutasunik gabe erabiltzen dituzte sare sozialak, eta batere
kontrolik gabe sartzen dituzte argazkiak, audio-artxiboak eta bideoak, eta orduan sortzen dira
arazo larrienak., Arrasaten (Gipuzkoa) kokatuta dagoen Arizmendi Ikastolako [KTko
dinamizatzaile den Juan Arbuluk aditzera eman duenez, “daty pertsonalak ahalik eta gutxien
erabili behar dira arazoak ckiditeko”, Sareak pertsonak iraintzeko aukera vgari eskaintzen
baititu, eta gero eta ohikoago da Cyberbullying-a edo eskola-jazarpena on-line gertatzea,

Internet bidez egiten den eskola-jazarpena oso arriskutsua da, biktimaren edo iraina
Jasotzen duenaren kontra chunka pertsona jar daitezkeelako. “Informazioa duenak boterea
dauka, eta liderrek horrelako baliabideak erabiltzen dituzte pertsona ahulenak barregarri
uzteko, eta haien kontrako kanpaina gogorrak bideratzen dituzte sarean”, mehatxu horiek
xantaiak egiteraino iritsi daitezkeela gaineratu du Juan Arbujuk,

‘ Horren guztiaren aurrean, Internet zaleek eta erabilizaileck sarearen erabilera
pedagogikoa bulizatu behar dela uste dute. “Komunikaziorako tresna bikaina delako,
elkarrizketak mantentzeko, aspaldiko lagunekin  harremanak mantentzeko, argazkiak
zintzilikatu eta konpattitzeko, eta gaur egun lan egiteko ere aukera paregabeak eskaintzen
dituelako®,

Gorka Etxabe (Arteman Komunikazioa), H4BE aldizkaria, 407, zkia.

GALDERAK
{OHARRA: Parentesi artean dagoen zenbakiak zein lerrotan dagoen adierazten du.)

1} Aditza iraganean Jarri: eragiten ditu (6), erabiltzen dituzte (8), jar daitezkeelako
(15), dauka (16). (1 puntu),
2) Ondoko esaldiak berridatzi aldaketa morfosintaktikoez, baliatuz (1 puntu);

- ...eta harremanak estutzeko. (-2 estuty ).
- ...aukera ugari eskaintzen baititu,... (12-13) e ...-elako).
- Internet bidez egiten den eskola-jazarpena... (14) ¢ ...-dako ).

- ...chunka pertsona jar daitezkeelako, (15)¢( bait-.., .
3} Testuingurua kontuan hartuz sinonimoak eman: bikainak (4), asko (6), kontra
(15), gogorrak (17). (1 puntu)
4) Testuaren ulermena: Zergatik eta zertarako dira onak Internet bidezko sare sozialak? (15
puntu)
5) Testuaren ulermena: Zein dira artiskuak? Zer egin daiteke arriskuak ekideteko?
(1,5 puntu)
6) Testuari edo gaiari buruz idatzi gutxienez 150 hitz, (4 puntu)

Non dago muga?

Burj Dubai amaitzeko ukituak egiten ati dira, Munduko eraikin altuena da: zortziehun metro
baino gehiago ditu. Txiki geratu dira haren ondoan Petronas dorreak edo Taipei 101 erraldoiak.
Ideia bat egiteko, Taipei 10len gainean Eiffel dorrea jarrita lortzen den garaiera dauka Burj
Dubaik. Baina noiz arte iraungo du Burj Dubairen nagusitasunak? Ez asko, abian dauden
proiektuei erreparatzen bazaie.

Hamar urteren buruan laugarren geratuko da Burj Dubai eraikin altuenen zerrendan. Eta
aurrea hartuko dioten hiru proiektuetan mila metroak gainditu nahi dituzte.

Mila metroko eraikinak, kilometro bat luze. Ez ote dago mugarik bertikalean eraikitzeko?
Iiaki Aurrekoetxea arkitektoaren ustez “ezin da amaigabeko gauza bat izan: eraikuntzak beti
ditu ezintasunak, eta mugak. Teknologia aurrera doa, eta horrek ahaimen handiagoa ematen du,
baina muga bat badago”. Bugj Dubai mugatik gertu dagoela uste du Aurrekoetxeak, “mila
metro astakeria bat iruditzen zait; mila metro itzela da”,

Uraren horniketa, ur lohien eta garbien fluxua eta aireztapena etxe orratz baten diseinuaren
parte garrantzitsuak dira, eta, nola ez, komunikazioa ere bai. “Pentsatu jendeak mugitu egin
behar duela barruan®, dio Aurrekoetxeak: “300. pisuan dagoenean bat, eta jaitsi nahi duencan,
zer egin behar du?”

Larialdi-egoera baten eragilea atentatu bat, sute bat edo lurrikara bat izan liteke.
Printzipioz, lurrikara bat bereziki arriskutsua da etxe orratzarentzaf: zenbat eta garaiagoa
eraiking, orduan eta handiagoa arriskua.

Dena dela, etxe orratzen efsai nagusia lurrikarak baino ohikoagoa haizea da.
Aurrekoetxearen esanean, “bai eraikitzeko eta baita bizitzeko ere, haize-presioa askoz handiago
da behean baino, eta leihoa zabaltzen baduzu, agian, ezingo duzu itxi”. Horregatik altuera
batetik gora leihoak ezin dira ireki. “Azkenean kristalezko kaiola bat bezalakoa izan daiteke”.

Nagore Rementeria, Elhuyar aldizkaria, 2009-11.

GALDERAK (OHARRA: Parentesi artean dagoen zenbakiak zein lerrotan dagoen adierazten du))

1) Aditzak iraganean eman: dauka (3), hartuko dioten (7), doa (10), iruditzen zait
(12), izan daiteke (23). (1 puntu)
2) Berridatzi esaldi hauek aldaketa morfosintaktikoez baliatuz. (1 puntu)

- 300. pisuan dagoenean bat, eta jaitsi nahi duenean (15). ( ba-...__, ba-...)

- Aurrekoetxearen esanean (21).{ ...-ENeZ).
..bai eraikitzeko eta baita bizitzeko ere (21). (Nahiz nahiz Y.
..eta leihoa zabaltzen baduzu, agian, ezingo duzu itxi (22). ( ..-Z gero ).

3) Testumgurua aintzat hartuz hitz hauen sinonimoak eman; altuena (1), geratu (2), abian (4),
erreparatzen (5), gertu (11). (1 puntu)

4) Testuan oinarritu. Zein da etxe orratzen altuera-muga? Zergatik? (1,5 puntu)

5) Zein dira arriskurik nagusienak etxe orratzetan? (1,5 puntu)

6) Idatzi gaiak iradokitzen (sujeritzen) dizunari buruz. Gutxienez 150 hitz. (4 puntu)

Zuzentzeko, ebaluatzeko eta kalifikatzeko irizpideak

A. Azterketaren zatiak eta puntuazioaren banaketa

1.- Gramatika gaiderak -+ 3 puntu
2.- Ulermen galderak =+ 3 puntu
3.- Idazlana -+ 4 puntu

B. Ldukiak eta galdera motak

L~ “Gramatika galderak” zatian bi edo hiru galdera izanen dira eta orotara 3 puntu
balicko ditu, Honako arlo hauetaz galde daiteke:

1.L.- Sinonimoak. Testu horretan bertan txertatzeko moduko kide berdintsua eman
beharko da.

1.2.- Eratorpen atzizkiak. Ereduko eratorpen atzizkia aintzat hartuz, atzizki hori
bera duten beste hainbat hitz eman beharko dira.

1.3.- Berridazketak. Aldaketa morfosintakiikoak egin behar dira; ez da ontzat
hartuko hiztegi mailako aldaketak soilik egitea. Beti ere, testuko ereduaren
adierakidea izan behar du, Hitz gakoa emanen da.

1.4.- Aditzak. Aditzaren aldia-aldaketa eskatuko da, orainetik iraganera igarotzea
edo alderantziz.

2.- “Ulermen galderak” zatian bi edo hiru galdera izanen dira, orotara 3 puntu balio
duelarik.

Bi motako ulermen galderak izan daitezke: zehatzak eta orokorragoak. Galdera
zehatzak testuari buruzko galdera zuzenak izanen dira, ikasleak informazioa testuan
bertan bilatu eta emateko. Edo galdera orokorragoak ere izan daitezke ikasleak ulermen
orokorta lortu duen jakiteko helburuarekin: laburpen bat cgitea (kasu honetan 50 bat
hitzekoa), gaia antzematea eta azaltzea bi edo hiru lerrotan, testuko ideia nagusiak
ematea 4/5 lerrotan, testu osoan zehar informazioa bilatzea. ..

3.- “ldazlana” zatiak 4 puntu balioko ditu eta testuko gaiari buruz edo gaiak
iradokitzen duenari buruz gutxienez 150 hitzeko testua idatzi beharko da.

C. Zuzentzeko eta kalifikatzeko irizpideak

Azterketak —A nahiz B aukera izan— hiru sail edo zati nagusi izanen ditu:
gramatikarena, idatziaren ulermenarena eta idazmenarena.




1.- “Gramatika galderak” sailean bi edo hiru galdera izanen dira eta orotara 3 puntu
balioko ditu. Honako arlo hauek hartuko dira aintzat: sinonimoetan, testuan txertatzeko
moduko kide berdintsua eman den; eratorpenari dagokion arloan, ematen diren hitz
- alzizkidunak zuzenak diren edo ez; berridazketetan, aldaketa morfosintaktikoak egin
behar dira (ez da ontzat hartuko hiztegi mailako aldaketak egitea) testuko ereduaren
adierakidea emanez; eta aditzetan, aldiaren aldaketa zuzen egina dagoen begiratuko da.
Galdera bakoitzean 4/5 item izanen dira, eta item bakoitzak —bere osotasuncan— ongi
egon behar du 0,25/0,2 kontatzeko.

2.- “Ulermen galderak” sailean bi edo hiru galdera izanen dira, orotara 3 puntu balio
duelarik.

Bi motako ulermen galderak izan daitezke: zehatzak eta orokorragoak.
Lehenbizikoak testnari buruzko galdera zehatzak, zuzenak, izanen direnez, informazioa
bilatu eta ongi emana dagoen begiratuko da. Hauetan, jakina, kontuan hartuko da
erantzun horiek zuzen dauden, hau da, eskatutakoari lotzen zaion eta informazioa egoki
eman den, Galdera orokorragoetan aintzat hartuko da ikasleak emandako erantzuna
egokia eta zuzena den, hots, testuaren edo testu-zatien edukia, oro har, ulertu duen.
Orobat, kontuan hartuko da ikasleak eman dituen erantzun horiek hizkuntzaren aldetik
ongi taxutuak dauden,

3.- “Idazlana” sailak 4 puntu balioko ditu eta testuko gaiari buruz edo gaiak iradokitzen
duenari buruz gutxienez 150 hitzeko testua idatzi beharko du ikasleak.

Gutixieneko hitz kopurua eman behar da. Horretaz gain, sail honetan bi alderdi
edukiko dira kontuan: ematen den gaia ikasleak nola garatzen duen eta erabiltzen duen
hizkuntza nolakoa den. Lehen alderdian hainbat erreferentzi puntu izanen dira
zuzentzeko eta ebaluatzeko garaian: idazlanaren koherentzia, egitura, antolaketa,
argudioen heldutasuna, gaiarekiko fotura, sormena, originaltasuna, jakiniza
entziklopedikoen erabilera, beste gaiekiko lotura, e.a. Hizkuntzaren alderdiari
dagokionez, berriz, beste hauek hartuko dira aintzat: idatzitako testuaren egokitasuna,
kohesioa, zuzentasun gramatikala, ortografia, estiloa, hiztegiaren aberastasuna, e.a.

Baina kontuan hartu behar da, idazlanean bereziki zuzendu eta ebaluatuko dena
idazlanaren kohesioa eta zuzentasun gramatikala izanen dela.



